Творчы партрэт 
Філіповіч Людмілы Васільеўны
(праект «Сельскі настаўнік»)
[bookmark: _GoBack]Людміла Васільеўна Філіповіч – настаўнік нямецкай мовы                        дзяржаўнай установы адукацыі «Сямёнавіцкая базавая школа» Уздзенскага раёна.
Якім павінен быць сапраўдны настаўнік? Разумным, знаўцам свайго прадмета. А можа, захопленым сваёй справай, з невычэрпнай энергіяй, творчым натхненнем? Неабходны таксама дабрыня, любоў                  да дзяцей і вялікая патрабавальнасць не толькі да навучэнцаў, але перш за ўсё да самога сябе. Заўсёды ў добрым настороі, заўсёды ў творчым пошуку.
І гэта далёка не поўны партрэт Людмілы Васільеўны – цікавага, творчага, працавітага педагога, спагаднага сябра і проста выдатнага чалавека.
Ці задумваўся хто калі - небудзь над існаваннем сувязі паміж часам нараджэння чалавека, асаблівасцямі  яго характару. Калі такая залежнасць ёсць, то абаяльнасць, цеплыня, чуласць Людмілы Васільеўны павінна быць абумоўлена летнім месяцам, у якім яна з’явілася на свет.
Нарадзілася Людміла Васільеўна 14.07.1977 года ў горадзе Мінску, закончыла Заслаўскую сярэднюю школу № 1. Унутраны голас, парады людзей, блізкіх, сяброў прадвызначылі выбар будучай прафесіі.
Пасля заканчэння Мінскага дзяржаўнага педагагічнага каледжа працавала ў роднай школе, у дабрачыннай арганізацыі сакратаром - перакладчыкам.
Самастойная праца пацвердзіла правільнасць выбару. Паступова прыходзіў вопыт, усталёўвалася сямейнае жыццё. На сямейным савеце было вырашана пераехаць на радзіму мужа, пасяліцца ў вёсцы і стаць настаўніцай у сельскай школе. Прыйшлося спазнаць шмат новага, таго, чаму не вучылі ні ў гарадской школе, калі там набіралася ведаў,                                               ні ў педагагічным каледжы, калі спасцігала тайны будучай прафесіі: праца ў школьнай цяпліцы, у пладовым садзе, на клумбах і на палях падшэфнай гаспадаркі.
Каб стаць сапраўдным майстрам педагагічнай працы, неабходна пастаянна ўзбагачаць сябе новымі ведамі. У 2012 годзе Людміла Васільеўна заканчвае Мінскі дзяржаўны лінгвістычны ўніверсітэт.
Самае галоўнае, што прываблівае ў яе працы – гэта любоў                               да навучэнцаў. Педагог па прызванні, любіць і выдатна ведае свой прадмет, выкладае яго ўдумліва і з захапленнем.  Настаўніца ўважліва рыхтуецца да кожнага ўрока, каб стварыць атмасферу натхнення, спрабуе разнастаіць віды навучання: тут і шматразовае паўтарэнне, і творчыя самастойныя заданні, узаемакантроль і ўзаемаацэнка, выкарыстанне адпаведнай настрою ўрока музыкі, іншых відаў мастацтва.
А яшчэ Людміла Васільеўна ўмее і любіць спяваць, таму яна актыўны ўдзельнік  канцэртных праграм як у школе, так і ў сельскім Доме культуры.
Не заўсёды прыкметная, а часцей звычайная, улюбёная ў школу і сваіх дзяцей.

